
Is ábhar breithniúcháin atá sa pháipéar seo agus níl sé críochnúil. 

Léiríonn sé gníomhaíochtaí scóipe tosaigh an Ghrúpa Oibre mar 

fhreagairt ar na téarmaí tagartha comhaontaithe. Ní léiríonn sé tuairimí 

oifigiúla an Rialtais nó aon eagraíocht atá rannpháirteach sa Ghrúpa 

Oibre. 

1 Cúlra 

Bréagaisnéis  

Tá sé tábhachtach don phróiseas forbartha straitéise go bhfuil tuiscint shoiléir ann ar an bhrí a 

bhaineann le bréagaisnéis agus mífhaisnéis. Tá coincheap “na hintinne” ar cheann de na 

paraiméadair is tábhachtaí agus ionramháil eolais á sainmhíniú. Chun críocha an doiciméid 

scóipe seo, tá muid ag glacadh le sainmhínithe an Phlean Ghníomhaíochtaí um an 

Daonlathas Eorpach: 

Mífhaisnéis “Is ábhar bréagach nó míthreorach í an mhífhaisnéis a roinntear gan rún 

díobhálach, cé gur féidir leis na héifeachtaí a bheith fós díobhálach, m.sh nuair a roinneann 

daoine faisnéis bhréagach le cairde agus le clann de mheon macánta”. 

Bréagaisnéis: “Is éard is bréagaisnéis ann ábhar bréagach nó míthreorach a scaiptear le 

hintinn meabhlaireacht nó gnóthachan eacnamaíoch nó polaitiúil a bhaint amach, agus a 

d’fhéadfadh dochar a dhéanamh don phobal”.   

Is é an aidhm atá leis an straitéis seo ná iarrachtaí náisiúnta a chomhordú in éadan feachtas 

eagraithe ionramhála ar úsáideoirí idirlín in Éirinn agus trédhearcacht a chinntiú maidir le 

polasaithe modhnóireachta ábhair a imríonn tionchar ar dhaoine in Éirinn. Mar sin de, beidh 

béim na straitéise ar bhréagaisnéis go príomha, ach táthar ag súil go rachfar i ngleic go mór le 

mífhaisnéis le bearta frith-bhréagaisnéise fosta.  

Léargas 

Bhí an Coimisiún um Thodhchaí na Meán (FoMC) de chuid na hÉireann freagrach as aghaidh 

a thabhairt ar an bhealach ar cheart do na meáin seirbhís a dhéanamh do sochaí na hÉireann, 

measúnú a dhéanamh ar fheidhmíocht an chórais reatha i leith na spriocanna sin agus plé a 

dhéanamh ar aon athruithe a d’fhéadfadh a bheith riachtanach chun tacú leis na meáin chlóite, 

chraolacháin agus ar líne ar bhealach atá il-oiriúnach maidir leis na hardáin. Bhí 50 mholadh 

ina thuarascáil (a foilsíodh in Iúil 2022), le forbairt Straitéise Náisiúnta Frith-Bhréagaisnéise 

san áireamh chun iarrachtaí náisiúnta a chomhordú in éadan feachtas eagraithe bréagach 

ionramhála ar úsáideoirí idirlín in Éirinn agus chun trédhearcacht a chinntiú maidir le 

polasaithe modhnóireachta ábhair a imríonn tionchar ar dhaoine in Éirinn. Chomh maith, 

moladh i dtuarascáil FoMC go bhforbrófaí an straitéis i gcomhar le Ranna agus 

gníomhaireachtaí ábhartha, Mol Éireannach na Faireachlainne Eorpaí um na Meáin 

Dhigiteacha, geallsealbhóirí tionscail, eagraíochtaí nuachta, eagraíochtaí sochaí sibhialta, 

agus seiceálaithe fíricí agus taighdeoirí bréagaisnéise Éireannacha.  

Sa bhreis ar an mholadh seo, bunaíodh an Grúpa Oibre seo i Feabhra 2023. Déantar 

cathaoirleacht neamhspléach air agus tá sé comhdhéanta d’ionadaithe ó Ranna Rialtais, 

forais phoiblí, an tionscal, an saol acadúil agus an tsochaí shibhialta (féach Aguisín I).  

Próiseas 

Ina chéad chruinniú, d’aontaigh an Grúpa Oibre ar a théarmaí tagartha agus tá cruinnithe rialta 

tarlaithe ó shin (Féach Aguisín II le haghaidh téarmaí tagartha). Tá go leor léiriúchán déanta 

ag saineolaithe os comhair an Ghrúpa i réimse na bréagaisnéise agus tá siad seo ar fáil 

anseo. Tá freagracht tugtha ag an Ghrúpa Oibre do thrí fhoghrúpa saineolaithe chun 

iniúchadh a dhéanamh ar phríomhréimsí a bhaineann le bréagaisnéis agus táthar ag súil go 

bhfoilseofar tuarascálacha ó na grúpaí seo níos moille i mbliana. Leagtar amach na foghrúpaí 

agus na cuspóirí a bhaineann leo thíos: 

 Foghrúpa 1 – Eolas a dhéanamh d’fhorbairt na straitéise náisiúnta uile-Rialtais in 

éadan bréagaisnéise trí tionscnaimh, uirlisí agus acmhainní atá ann cheana a mhapáil, 

agus iniúchadh a dhéanamh ar bhearnaí fianaise aitheanta 

 Foghrúpa 2 – Eolas a dhéanamh d’fhorbairt na straitéise náisiúnta uile-Rialtais in 

éadan bréagaisnéise trí chórais agus bearta taighde a aithint a thacaíonn le nuálaíocht 

i réimsí atá ríthábhachtach i leith comhlíontachta sa timpeallacht rialála atá ag teacht 

chun cinn 

 Foghrúpa 3 – Eolas a dhéanamh d’fhorbairt na straitéise náisiúnta uile-Rialtais in 

éadan bréagaisnéise trí chórais agus modhanna a mholadh i leith tacaíocht a thabhairt 

do sholáthar iriseoireachta saoire neamhspleáiche d’ardchaighdeán agus soláthar 

eolas leasa phoiblí a chosaint 

Comhairliúchán 

Táthar ag súil go gcuirfear tús le próiseas comhairliúcháin dhá chéim san fhómhar. Sonraítear 

an dá chéim den chomhairliúchán thíos.  

CÉ I M  A H AO N DE N C HO M H AI RL I ÚC H ÁN –  B AI L I Ú  E O L AI S  

I dtosach báire cuireadh in iúl sa Phreasráiteas Rialtais go mbeadh comhairliúchán ann leis an 

phobal. Mar sin de, osclóidh comhairliúchán scríofa ar líne don phobal in R3 2023. Tugtar níos 

mó sonraí faoin ghné seo den phróiseas sa chéad mhír eile.  

https://www.gov.ie/en/publication/04f9e-national-counter-disinformation-strategy-working-group/
https://www.gov.ie/en/press-release/6ece9-unpublished-multi-stakeholder-working-group-established-to-develop-a-national-counter-disinformation-strategy/

CÉ I M  A DÓ  DE N CHO M H AI RL I ÚCH ÁN –  R ANNP H ÁI RT Í O CHT  

G HE AL L S E AL B HÓ I RÍ   

Sa dara chéim den chomhairliúchán beidh rannpháirtíocht aghaidh ar aghaidh le 

geallsealbhóirí. Tarlóidh seo i bhfoirm Fhóraim Chomhairliúcháin, ina dtabharfar cuireadh do 

gheallsealbhóirí plé mionsonraithe a dhéanamh ar thorthaí an chomhairliúcháin phoiblí agus ar 

an phróiseas go dtí sin.  

Comhairliúchán Scríofa Poiblí 

Leis an doiciméad scóipe seo cuirfear bonn leis an phróiseas chomhairliúcháin scríofa phoiblí. 

Leagtar amach leis seo na cúig dhréachtphrionsabal ar féidir an Straitéis a fhorbairt dá réir, 

agus cuirtear léargas ar fáil ar réimsí a mbeidh plé tosaigh déanta orthu ag na foghrúpaí 

ábhartha i bpríomhghnéithe na dtéarmaí tagartha: 

 Frithbhearta reatha 

 An timpeallacht rialála atá ann cheana agus an timpeallacht atá ag teacht chun cinn  

 Tacaíocht ar iriseoireacht shaor neamhspleách d’ardchaighdeán agus cosaint eolais 

leasa phoiblí.   

Is iad na cuspóirí a bhaineann leis an chomhairliúchán ar líne seo ná deis a chur ar fáil do 

fhreagróirí a dtuairimí a chur isteach maidir le gach prionsabal, le dhá cheist ar leith: 

 Cad a shíleann freagróirí faoin phrionsabal seo? 

 Cad iad na moltaí a chuideoidh leis an phrionsabal seo a chur i bhfeidhm?  

Meastar gurb iomchuí ceist eile ar fhorbairt ghinearálta na straitéise a chur san áireamh, ag 

tabhairt deise don phobal agus do gheallsealbhóirí eolas breise ar bith eile a chur faoi bhráid 

an Ghrúpa Oibre i gcomhair a mbreithnithe, lena n-áirítear aon ghníomhaíocht atá baint acu, 

nó a n-eagraíochtaí, leo ar féidir cuidiú le dul i ngleic leis an bhréagaisnéis.  

2 Comhthéacs 

Tá an bhréagaisnéis casta agus síorathraitheach agus ní thugann sí aon aird ar pholasaí ná ar 

theorainneacha geografacha, Is fadhb í an bhréagaisnéis mar go bhfuil sé deartha chun dabht 

agus mí-eagar a chothú. Cuireann sé an comhrá poiblí as a riocht, baineann sé ón mhuinín i 

bhfoinsí eolais iontaofa agus imríonn sé drochthionchar ar chumas daoine cinntí feasacha a 

dhéanamh bunaithe ar eolas cruinn. Is féidir le feachtais bhréagaisnéise dúshaothrú a 

dhéanamh ar neamhionannais eacnamaíocha agus sóisialta, rud a ghéaraíonn scoilteanna sa 

tsochaí, agus mar sin de is féidir breathnú ar chur i gcoinne bréagaisnéise mar pháirt den 

fhreagairt ar neamhionannais go ginearálta. Tá fáilte roimh nuálaíocht theicneolaíoch agus ba 

cheart tacaíocht agus cosaint a thabhairt di i gcónaí. Ag an am céanna, ba cheart aithint gur 

baol suntasach é an bhréagaisnéis dár ndaonlathas agus dár sochaí agus beidh maoirseacht 

agus bainistíocht riosaí de dhíth maidir le cuid nualaíochta teicneolaíche – cosúil leis an fás i 

dteicneolaíochtaí suaiteacha agus an dul chun cinn leanúnach i gcumais IS (intleacht 

shaorga). Is dócha go mbeidh bearta ar leith ar féidir glacadh, i gcomhréir le dlíthe, rialacháin 

agus rialacha reatha.  

CÚRS AÍ  DL I T HI ÚL A AG U S  R I AL ÁL A  

Tá difir mhóra i bhfreagraí dlithiúla agus rialála ar bhréagaisnéis ó thír go tír. Tá dúshaothrú 

déanta ag cuid stáit fhorlámhacha ar imní faoin bhréagaisnéis chun saoirse cainte a 

chreimeadh, iomaíocht pholaitiúil a phlúchadh, agus srian ar na meáin a mhéadú trí dhlíthe 

smachtúla. I stáit dhaonlathacha, déanann an lucht déanta polasaithe iarracht cothromaíocht a 

aimsiú idir dochar an bhréagaisnéise agus cearta agus saoirsí bunúsacha, saoirse cainte san 

áireamh.  

Is ceist chasta í rialachán ar bhréagaisnéis in Éirinn mar go bhfuil líon creataí reachtaíochta 

atá ann cheana agus atá ag teacht, ar leibhéal na hEorpa agus leibhéal Náisiúnta a 

d’fhéadfadh réimse na bréagaisnéise a chlúdach nó aghaidh a thabhairt ar an bhréagaisnéis i 

measc réimsí eile sábháilteachta ar líne.  

I measc na gcreataí seo ar leibhéal na hEorpa tá Treoir Sheirbhísí na Meán Closamhairc 

(AVMSD), Pacáiste Seirbhísí Digiteacha na hEorpa - lena n-áirítear an Gníomh um Sheirbhísí 

Digiteacha (DSA) agus an Gníomh um Margaí Digiteacha, an Rialachán Ginearálta maidir le 

Cosaint Sonraí agus an Gníomh Eorpach um Shaoirse na Meán (EMFA) atá beartaithe. Tá 

bearta sna hionstraimí dlíthiúla seo chun iolracht sna meán a chur chun cinn, meán seirbhíse 

poiblí a chosaint, agus nósanna imeachta do sheiceálaithe fíricí agus taighdeoirí.  

Ar an leibhéal náisiúnta, tá forálacha san Acht um Athchóiriú Toghcháin 2022 agus an Acht 

um Rialáil Sábháilteachta ar Líne agus a Meán (OSMR) chun aghaidh a thabhairt ar an 

bhréagaisnéis. Mar shampla, le Páirt 5 den Acht um Athchóiriú Toghcháin, tugtar cumhachtaí 

forleithne don Choimisiún Toghcháin (the Electoral Commission) chun dul i ngleic le 

bréagaisnéis agus le hiompar bréagach slítheánta i rith tréimhse toghchánaíochta (cé nach 

bhfuil an Pháirt seo den Acht i bhfeidhm go fóill). Chomh maith, leanann an Acht OSMR ar 

aghaidh ag tacú le hiolracht agus litearthacht sna meáin, ar féidir leo dul i ngleic leis an 

bhréagaisnéis. 

I O L RAC HT  S NA M E ÁI N  AG US  E O L AS  L E AS A P HO I BL Í  

Tá ardleibhéal muiníne go traidisúnta ag muintir na hÉireann i ngnáthfhoinsí nuachta chun 

eolas oibiachtúil a chur i gcomhthéacs agus a chur ar fáil. Chun an earnáil mheáin shaoir 

chothroim seo a dhaingniú, caithfear iriseoireacht oibiachtúil ábhartha d’ardchaighdeán a 

chruthú a tharraingíonn lucht féachana éagsúil isteach ar bhealach inbhuanaithe. 

3 Cúinsí 

Tá roinnt cúinsí ann agus eolas á bhailiú chun dul i ngleic leis an bhréagaisnéis. Leagtar 

amach cuid mórchuinsí i bpróiseas forbartha na Straitéise seo thíos: 

É I F E AC HT ÚL ACHT  F RIT H BHE ART  

Bíonn difir mhóra idir fheachtais bhréagaisnéise dhíobhálacha éagsúla ag brath ar cé atá 

freagrach, na cúiseanna atá acu, na cainéil a mbaineann siad úsáid astu, fad a bhfeachtas, 

agus an sprioclucht féachana atá acu. Níl aon fhrithbheart amháin a oireann do gach cás agus 

d’fhéadfadh go bhfuil frithbhearta níos éifeachtaí do cuid grúpaí agus comhthéacsanna áirithe 

ná cinn eile.  Mar sin de, tá gá le go leor frithbheart éagsúil forluiteach a fhorbairt ar féidir 

tomhas a dhéanamh ar a n-éifeachtúlacht, agus ar féidir iad a úsáid ag an am céanna, nó ag 

pointí áirithe do chuspóirí ar leith. Mar shampla, i measc na bhfrithbheart réamhchoisctheach a 

d’fhéadfadh a bheith ar fáil, tá “réamh-bhréagnú”, ina gcuirtear i gcoinne scéalta bréagacha 

sular thagann siad aníos. Is féidir le seiceáil fíricí nó tionscnaimh ó thionscal na meán nó 

tionscal na fógraíochta a bheith san áireamh leis na frithbhearta bunaithe ar mheán. Le 

frithbhearta oideachais phoiblí, is féidir le hoideachas maidir le litearthacht sna meáin nó 

lipéadú ábhair ar ardáin a bheith san áireamh. 

RO CHT AI N  AR S HO NR AÍ  AG US  S CE I T HE ADH S O NR AÍ  

Tá rochtain ar shonraí agus comhroinnt sonraí, iniúchadh ar thuarascálacha san áireamh, le 

taighdeoirí agus rialtóirí mar pháirt de Chód Cleachtais an AE maidir le Bréagaisnéis. Tá 

deacrachtaí os comhair taighdeoirí faoi láthair agus iad ag fáil rochtana ar shonraí taighde, 

cosúil le heolas ar na nósanna imeachta a bhfuil ardáin ag tabhairt fúthu. Le sceitheadh 

sonraí, trí chórais fógraíochta ar líne (“Tairiscint Fíor-Ama” [TFA]), is féidir go ndéanfar dochar 

d’fhógraíocht mheán iriseoireachta agus go gcuirfear luach airgid ar an bhréagaisnéis. Is féidir 

le hardáin neamhrialaithe micrea-phróifíliú agus micrea-díriú a dhéanamh trí chórais TFA ar 

lucht féachana foilsitheoirí, chun críocha na bréagaisnéise san áireamh. 

M É ADÚ ÁB H AI R  D HÍ O BH AL AI G H AR L Í NE  

Seans go mbeadh sé níos éifeachtaí stad a chur le méadú bréagaisnéise agus ábhair 

mhídhleathaigh ná iarrachtaí a dhéanamh iad a bhaint, agus ní bheadh an éifeacht céanna 

aige ar shaoirse cainte. Chomh maith leis sin, caithfidh ardáin cumas a thabhairt do dhaoine 

na halgartaim a mholann ábhar ina bhfothaí a chas as. Mar shampla, éilítear leis an Ghníomh 

um Sheirbhísí Digiteacha (DSA) de chuid an AE go dtugann ardáin an-mhór ar líne an rogha 

d’úsáideoirí na córais mholtóirí phearsantaithe atá bunaithe ar “phróifíliú” a chas as chomh 

maith le measúnuithe riosca neamhspleácha a dhéanamh ar thionchar sóisialta a 

dteicneolaíochtaí. Beidh ar ardáin ar líne measúnú a dhéanamh ar an bhealach a d’fhéadfadh 

a n-algartaim scaipeadh ábhair mhídhleathaigh nó bréagaisnéise a mhéadú nó dochar a 

dhéanamh do bhunchearta cosúil le saoirse cainte agus do mheabharshláinte an phobail. 

Beidh ar ardáin féinmheasúnú a dhéanamh agus beidh siad faoi réir mhonatóireachta ag 

rialtóirí i ngach Ballstát chomh maith leis an Choimisiún Eorpach agus taighdeoirí 

neamhspleácha. Beidh ról tábhachtach ag an Lárionad Eorpach um Thrédhearcacht 

Algartamach ina leith seo. 

Beidh orthu ansin bearta a chur i bhfeidhm chun srian a chur ar na rioscaí atá aimsithe acu. 

D’fhéadfadh roinnt beart a bheith san áireamh leo seo, cosúil le deisiú a dhéanamh ar a n-

algartaim; uirlisí a chruthú do thuismitheoirí ionas gur féidir leo smacht a bheith acu ar an 

ábhar atá a bpáistí ag feiceáil, agus chun aois úsáideoirí a fhíorú; nó ábhar cosúil le pictiúir 

agus fiseáin a cruthaíodh le huirlísí intleachta saorga a lipéadú. 

T Í DHRE AC H N A M E ÁN AG  AT HRÚ  

Tá ríthábhacht ag baint le hiolracht sna meán, rochtain ar dhearcaidh éagsúla agus 

trédhearcacht i leith úinéireachta agus smachta ar sheirbhís meán, agus daoine ag oibriú 

amach cé chomh iontaofa atá an eolas atá á fháil acu agus ag dul i ngleic le bréagaisnéis. Tá 

cosaintí reachtacha ann d’iolracht na meán in Éirinn tríd an chóras chumasc meán a bunaíodh 

faoi Pháirt 3A an Achta Iomaíochta 2002. Mar sin féin, tá dúshláin nua ann d’iolracht na meán 

sa tírdhreach meán nua, go háirithe ar líne. Díol suntais é gur aithin Monatóir Iolracht na Meán 

2023 go raibh iolracht na meán i ‘mbaol mór’ ar fud na hEorpa, Éire san áireamh, le 

trédhearcacht úinéireachta agus iolracht sna margaidh dhigiteacha mar chuid de na 

príomhcheisteanna a aithníodh.  

Tá sé soiléir go leanfar ar aghaidh le treocht dhigitithe ábhar agus seirbhísí meán in Éirinn. I 

gcomhthéacs an chlaothlaithe dhigitigh dhomhanda,is é an príomhdhúshlán atá os comhair an 

mhargaidh Éireannaigh ná go leor ioncaim a thabhairt isteach ionas gur féidir le táirgeoirí 

meán infheistíocht a dhéanamh in ábhar Éireannach d’ardchaighdeán, agus an t-ábhar sin a 

chruthú.  Tá baol mór ann do phríomhshruthú ioncaim atá fós ag maoiniú ábhair Éireannaigh. 

Ag an am céanna, tá gá leanúnach ann le cinntiú go bhfuil an t-eolas, na scileanna agus na 

hacmhainní ag saoránaigh chun ábhar iontaofa d’ardchaighdeán a aimsiú, agus rochtain a 

fháil air. 

CO M HO RDÚ  

Mar gheall ar nádúr fairsing na breagaisnéise, beidh gá le cur chuige uile-rialtais lena dtugtar 

ranna agus forais éagsúla le chéile ar bhonn leanúnach – leis an fhéidearthacht go mbeidh 

tosaíochtaí iomaíocha ann. Chun straitéis éifeachtach a chur i bhfeidhm, beidh inniúlachtaí i 

leith comhordaithe de dhíth cosúil le comhroinnt eolais, comhoibriú, aimsiú agus forbairt dea-

chleachtas agus rannpháirtíochta i líonraí náisiúnta, Eorpacha, agus trasnáisiúnta. 

4 Dréachtphrionsabail 

D’fhorbair an Grúpa Oibre na Dréachtphrionsabail don Straitéis Náisiúnta Frith-

Bhréagfhaisnéise, a leagtar amach thíos, mar aon le hionchur ó shaineolaithe i réimse na 

bréagfhaisnéise tríd an bpróiseas foghrúpa. Tá an Grúpa Oibre anois ag lorg ionchuir ón 

bpobal faoi na dréachtphrionsabail seo agus na hidirghabhálacha féideartha trí phróiseas 

comhairliúcháin poiblí ar líne.  

Dréachtphrionsabail 

Soláthraítear sna cúig dhréachtphrionsabal seo a leanas creat chun tionscnaimh a fhorbairt 

chun dul i ngleic le bréagfhaisnéis. Níor cheart breathnú ar na prionsabail seo mar ordlathas, 

ach mar phrionsabail idirnasctha agus idirspleách. 

AN B HR É AG AI S NÉ I S  A C HO M H R AC AG U S  AN T S AO I RS E  C AI NT E  A 

CHO S AI NT  T RÍ  CHUR CH UI G E  AT Á BU N AI T E  AR CHE ART A A ÚS ÁI D  

Is straitéis í seo atá bunaite ar chearta. Ní mór do bhearta chun cur I gcoinne na 

bréagaisnéise seasamh le cearta an duine, lena n-áirítear an tsaoirse chun tuairimí a 

nochtadh. Ina theannta sin, ba cheart cumhacht a thabhairt do gach ball den tsochaí faisnéis 

agus smaointe a lorg, a fháil agus a thabhairt, agus ag an am céanna a aithint nach mór don 

cheart chun tuairimí a nochtadh cearta daoine eile chun príobháideachas, cosaint ar idirdhealú 

agus cosaint sonraí faoine RGCS a urramú.  

AN BHR É AG AI S NÉ I S  A C HO M HR AC T RÍ  AT HL É I M N E ACHT  AG US  

I O NT AO I BH A C HO T HÚ —  AR L E I BHÉ AL  AN DUI N E  AO N AI R  AG US  AR 

L E I BHÉ AL  N A S O CH AÍ  

Tá sé tábhachtach feasacht a mhúscailt agus úsáid tacaíochtaí a spreagadh lena 

gcumasaítear timpeallacht iontaofa faisnéise, lena n-áirítear: 

 Rochtain phoiblí ar fhaisnéis iontaofa ar leas an phobail a áirithiú. 

 Daoine a chumhachtú le scileanna agus eolas litearthachta meán agus litearthachta 

sonraí chun go mbeidh siad in ann roghanna eolasacha a dhéanamh maidir leis na 

meáin a ídíonn siad, a chruthaíonn siad agus a scaipeann siad ar bhealach criticiúil, 

cruthaitheach agus freagrach, lena n-áirítear béim a leagan ar an gcaoi ar féidir le 

halgartaim na n-ardán digiteach insintí ar leith a mhéadú a d’fhéadfadh fuath agus 

hysteria a chur chun cinn. 

 Éagsúlacht agus iolrachas faisnéise agus rochtain ar iriseoireacht eiticiúil ar 

ardchaighdeán a chur chun cinn trí earnáil na meán a rialáil agus tacú léi. 

AN BHR É AG AI S NÉ I S  A C HO M HR AC T RÍ  CHO M H AR,  CO M HO I BRI Ú  AG US  

CO M HO RDÚ M É AD AI T HE  

Chun straitéis éifeachtach, fhadtéarmach, inbhuanaithe a bhaint amach chun an 

bhréagaisnéis a chomhrac, beidh gá le rannpháirtíocht leathan geallsealbhóirí, luachanna 

comhroinnte, comhar agus ailíniú na bhfrithbheart atá ann cheana. 

Ba cheart go mbeadh sé sin ag tarlú ar an leibhéal náisiúnta agus ar an leibhéal idirnáisiúnta. I 

measc na bpáirtithe leasmhara tá údaráis phoiblí, taighdeoirí, oideoirí, ardáin ar líne, fógróirí, 

iriseoirí, grúpaí meán, grúpaí pobail agus deonacha agus idirghabhálaithe iontaofa tríú páirtí. 

Trí na rudaí seo a dhéanamh, cuideofar leis an méid seo a leanas: 

 Dea-chleachtas a roinnt 

 Fís scanadh 

 Comhoibriú agus tionscadail nua a éascú 

 Forluí nó bearnaí sa soláthar a shainaithint ar an leibhéal náisiúnta agus ar an leibhéal 

idirnáisiúnta 

 Cineálacha cur chuige beartais agus rialála a ailíniú  

 Cosc agus díspreagadh éifeachtach trí chumarsáid straitéiseach  

 Ionramháil agus cur isteach eachtrach ar fhaisnéis a chosc (FIMI), a dhíspreagadh 

agus freagairt dóibh go héifeachtach trí leas a bhaint as boscaí FIMI agus Hibrideacha 

de chuid an Aontais  

 Rannpháirtíocht I líonra frithfhaisnéise an Aontais, an Fhaireachlann Eorpach um na 

Meáin Dhigiteacha (EDMO) 

AN BHR É AG AI S NÉ I S  A C HO M HR AC T RÍ  CH UNT AS ACHT  CHO RP AR ÁI D E AC H 

AG US  F O RF HE I DHM I Ú R I AL ÁL A  

Is féidir le meáin dhigiteacha agus ardáin dhigiteacha nua cabhrú le scaipeadh na 

bréagaisnéise níos tapa ná riamh. Le bearta chun dul i ngleic leis sin, ba cheart go spreagfaí 

úsáid eiticiúil sonraí agus samhlacha gnó eiticiúla, agus go mbreithneofaí algartaim mholtóra 

na n-ardán digiteach ar féidir leo fuath agus hysteria a mhéadú d’aon ghnó i bhfíseáin agus i 

bhfothaí sóisialta daoine le haghaidh gnóthachan tráchtála. 

Ba cheart do na bearta machnamh a dhéanamh freisin ar aghaidh a thabhairt ar sceitheadh 

sonraí a nochtann gach duine do phróifíliú, agus ar an ról atá aige sin maidir le samhail ghnó a 

chruthú do na meáin bhréagaisnéise, lena mbaintear an bonn den iriseoireacht, agus lena 

nochtar próifíliú ionsáite agus dlúthchaidrimh do shaoránaigh. 

Ní mór oibleagáidí dlíthiúla, lena n-áirítear iad siúd in RGCS, sa Ghníomh um Sheirbhísí 

Digiteacha, agus sa Ghníomh um Margaí Digiteacha a urramú agus a fhorfheidhmiú. Ba 

cheart do chuideachtaí an dlí a urramú, agus ba cheart acmhainní leordhóthanacha a bheith 

ag údaráis rialála neamhspleácha chun é a fhorfheidhmiú.  

AN BHR É AG AI S NÉ I S  A C HO M HR AC T RÍ  F HRI T HBH E ART A AG US  

I D I RG H ABH ÁL ACH A F I AN AI S E B HUN AI T HE  

Bíonn timpeallacht na bréagaisnéise ag síorathrú, agus ba cheart frithbhearta a bheith 

bunaithe ar fhianaise láidir taighde. Tá rochtain ar bhonn fianaise dea-chothabháilte de dhíth 

ar na príomhpháirtithe leasmhara chun feasacht dhomhain a chur ar fáil ar threochtaí 

bréagaisnéise (i.e. drochghníomhaithe, insintí agus oirbheartaíocht ar fud ardáin éagsúla 

chomh maith le forbairtí idirnáisiúnta). 

D’fhéadfadh fianaise a bheith sna foirmeacha seo a leanas: 

 Léargais taighde (e.g. taighde ar sho-ghabhálacht, insintí bréagaisnéise atá ann faoi 

láthair agus a fhorbraíonn, oirbheartaíocht atá ag athrú) 

 Taighde acadúil ildisciplíneach, lena n-áirítear taighde cainníochtúil agus cáilíochtúil, ó 

roinnt disciplíní a bhaineann leis an réimse 

 Measúnuithe meastóireachta, riosca agus tionchair 

 Saineolas earnála (seiceálaithe fíricí, saineolaithe bréagaisnéise, saineolaithe 

cumarsáide, rialtóirí) lena bhféadfaí faisnéis a roinnt go héifeachtach idir saineolaithe 

agus ardáin 

 Foilseacháin agus fógraí ó chomhpháirtithe agus comhlachtaí idirnáisiúnta, amhail an 

tSeirbhís Eorpach Gníomhaíochta Seachtraí (SEGS), Córas Mear-Rabhaidh an 

Aontais agus an Lárionad Barr Feabhais Eorpach um Chur i gCoinne Bagairtí 

Hibrideacha 

Aguisín I: Grúpa Oibre agus Fho-Ghrupaí 
 

Grupa Oibre  

 An Coimisiún Toghcháin 

 Coimisiún na Meán  

 An Roinn Leanaí, Comhionannais, 

Míchumais, Lánpháirtíochta agus 

Óige 

 An Roinn Oideachais/Webwise 

 An Roinn Fiontar, Trádála agus 

Fostaíochta 

 An Roinn Gnóthaí Eachtracha 

 An Roinn Sláinte/Feidhmeannacht 

na Seirbhíse Sláinte 

 An Roinn Dlí agus Cirt 

 An Roinn Taoisigh 

 An Roinn Turasóireachta, Cultúir, 

Ealaíon, Gaeltachta, Spóirt agus 

Meán 

 EDMO Éireann (DCU FuJo) 

 An Chomhairle um Chearta Daonna 

 Cumann Leabharlann na hÉireann  

 Litearthachta sna Meáin, Éire 

 Comhairle Náisiúnta na nÓg 

 Lárionad Náisiúna Cibearshlándála 

 Oifig Ombudsman an Phreaa 

 Teicneolaíocht Éireann  

 

Fho-Ghrupa 1: Frithbhearta atá ann cheana 

 An Coimisiún Toghcháin 

 An Roinn Oideachais/Webwise   

 An Roinn Gnóthaí Eachtracha   

 An Roinn Taoisigh   

 EDMO Éireann (DCU FuJo)      

 An Institiúid um Chomhrá Straitéiseach (ISD)   

 Cumann Leabharlann na hÉireann     

 Litearthachta sna Meáin, Éire   

 

Fho-Ghrúpa 2: Timpeallacht Rialála atá ag Teach Chun Cinn 

 Ionad ADAPT, Coláiste na Tríonóide, Bhaile Átha Cliath 

 An Coimisiún Toghcháin (Electorcal Commission)   

 Coimisiún na Meán (Media Commission)   

 EDMO Éireann (DCU FuJo)    

 Gníomh Digiteach  

 An Chomhairle um Chearta Daonna       

 An Institiúid um Chomhrá Straitéiseach (ISD)    

 Cuman Leabharlann na hÉireann     

 Litearthachta sna Meáin, Éire    

 Teicneolaíocht Éireann    

 An Coláiste Ollscoile, Baile Átha Cliath     

 

Fho-Ghrúpa 3: Tacú le hIniseoireacht agus sólathar Faisnéise ar Mhaithe le Leas an 

Phobail   

 Coimisiún na Meán   

 An Roinn Leanaí, Comhionannais, Míchumais, Lánpháirtíochta agus Óige  

 An Roinn Sláinte/Feidhmeannacht na Seirbhíse Sláinte   

 EDMO Éireann (DCU FuJo) 

 Ceardchumann Náisiúnta na nIriseoirí   

 Comhairle Náisiúnta na nÓg    

 Oifig Ombudsman na Phreasa 

 Oifig an Ombudsman 

Aguisín II: Téarmaí Tagartha  
 

Téarmaí Tagartha (Comhaontaithe ar an 24 Márta 2023) 

 Ról litearthachta sna meáin a aimsiú i leith cur chuige uile-Rialtais chun cur in éadan 

breagaisnéise a thacú, agus tionscnaimh litearthachta sna meáin a aimsiú ina leith sin 

fosta. 

 Anailís chuimsitheach a chur ar fáil ar uirlisí agus ar chórais reatha chun dul i ngleic le 

bréagaisnéis in Éirinn, le huirlísí, córais agus cinéalacha cur chuige dea-chleachtais 

idirnáisiúnta san áireamh, le béim ar chórais chun aghaidh a thabhairt ar bhaol 

athraitheacha, agus ar thrédhearcacht a chinntiú i leith polasaithe modhnóireachta a 

imríonn tionchar ar dhaoine in Éirinn. 

 Bearta a aithint lena dtacófar le nuálaíocht sa seiceáil fíricí agus sa taighde 

bréagaisnéise agus monatóireacht fhadtéarmach éifeachtach a fhorbairt i leith cur chun 

feidhme Chód Cleachtais Daingnithe an AE maidir le Bréagaisnéis agus an Ghnímh 

um Sheirbhísí Digiteacha in Éirinn.  

 Plé a dhéanamh ar bhealaí trínar féidir leis an Straitéis tacú leis an ról tábhachtach atá 

ag iriseoireacht shaor, neamhspleách d’ardchaighdeán, go háirithe chun an 

iriseoireacht sin a ailíniú le hiarrachtaí chun an soláthar eolais leasa phoiblí a chosaint 

ar leibhéal áitiúil agus náisiúnta.  

 Bealaí a aimsiú chun comhordú níos fearr a dhéanamh ar iarrachtaí náisiúnta in éadan 

feachtas eagraithe ionramhála ar úsáideoirí idirlín in Éirinn, go háirithe, i leith rochtain 

níos fearr a thabhairt do thaighdeoirí ar shonraí atá á gcoinneáil ag ardáin chun eolas 

níos fearr a dhéanamh d’idirbhearta. 


